
ИСЛОМОВА Халипа Камоловна,
М.Горький атындағы жалпы білім беретін мектебінің химия және биология пәні мұғалімі.
Түркістан облысы, Шардара ауданы

ЖОБАЛАУ ТЕХНОЛОГИЯСЫ АРҚЫЛЫ ОҚУШЫЛАРДЫ ШЫҒАРМАШЫЛЫҚ ІЗДЕНІСКЕ БАҒЫТТАУ

Қазіргі кезде егемен елімізде білім берудің жаңа жүйесі жасалып, әлемдік білім беру кеңістігіне енуде бағыт алып келеді. Ал бұл өз кезегінде педагогикалық теориясымен оқу тәрбие үрдісіндегі елеулі өзгерістерге байланысты болып отыр. Нәтижесінде білім берудің жаңа мазмұны пайда болды. Қазіргі заманғы білім беруге қойылатын талап – оның сапасын арттыру. Баланы мектеп қабырғасынан бастап шығармашыл ойлауға, практикалық әрекеттерге дайын болуға үйрету керек. Оған дайын болуға қазіргі уақытта оқу үрдісіне жаңа технологияларды қолдануға мәні зор делініп тұр.
Кезінде Ж.Аймауытов «Қазіргі қазақ мектебіне қажеттісі – тек білім беруші мұғалім ғана емес, баланы өмір сүруге үйретуші ұстаз»-деген екен. Сондықтан бүгінгі ұстаз, шәкіртіне ғылым негіздеріне мәліметтер беріп қана қоймай, әр оқушының ойындағы бар шығармашылық көздерін ашу, ынта-ықыласын дамыту, проблемаларды іздеп, тауып шешуге бағыттау керек.
Жобалардың түрлері:
Зерттеушілік – оқушыларды проблеманы терең зерттеуге, оны шешудің жеке жолдарын қорғауға, болжамдарды ұсынуға бағытталады. Шығармашылық ойлаудың үлкен әлеуетті мүмкіндіктерін, ақыл-ой әрекеті мен пайымдылықтың ұтымды тәсілдерін меңгереді, өз бетінше шешім қабылдауды үйренеді. Мұғалім дайын білім иесінен өз оқушыларының танымдық әрекетінің ұйымдастырушысына айналады.
Ақпараттық іздеушілік – ақпараттарды жинау және талдауға, сөйлеу хабарламасын, баяндамаларды, рефераттарды дайындау мен қорғауға бағытталған.
Шығармашылық – жаңа соны идеяларды, шығармашылық нысанда ұсынылатын бірлескен әрекет өнімдерін (шығармашылық есеп, көрме, кітап, журнал, альманах, ертегі, эссе жазу, компьютерлік таныстырылым және т.б. жасау) әзірлеуге бағытталған. Мұндай жобаны орындау кезінде қатысушылар алдын ала нәтиже мен оны көрсету нысанын ескертеді.
Рөлдік-ойнаушылық – қатысушылар өздеріне жобаның сипаты мен мазмұнына шартталған нақты рөлдерді қабылдайды. Бұл әлеуметтік немесе іскери қатынастарға ұқсатылған әдеби кейіпкерлер, ойдан шығарылған кейіпкерлер болуы мүмкін. Мұндай жобалардың нәтижесі оларды орындаудың басында байқалады, әрекеттің мұндай үстем түрі рөлдік-ойнаушылық болып табылады.
Ақпараттық – әртүрлі көздерден: журнал, кітап, энциклопедиядан ақпарат іздеумен байланысты, жоғары сынып оқушылары интернет-ресурстарды белсенді пайдаланады, сыныпта және мектепте сауалнама нысанында оқушылардан әлеуметтік сауалнама алады.
Оныншы сынып бейорганикалық химия курсында «Металл және бейметалдардың тіршіліктегі маңызы» тақырыбында жобалау әдісін қолдандым.
Сабақтың мақсаты: Жобалау технологиясы арқылы оқушыларды шығармашылық ізденісін дамыту.
Күтілетін нәтиже:
1. Жобалау әдістерін негіздерін меңгеру, іс тәжірибеде қолдану.
2. Өз бетімен жұмыс жасай білетін шығармашыл тұлға тәрбиелеу.
Тақырыптың өзектілігі:
1. Баланың өз бетімен жұмыс істеуіне үйрету.
2. Баланың жеке тұлға ретінде қалыптасуына ықпалын тигізу.
3. Мамандықты дұрыс таңдауға бағыттау.
Сабақтың түрі: Жобалау тұсаукесер сабағы
1. «Кіріспе бөлімі»
«Шашу тренингі», «Жыл мезгілдері психологиясы» яғни көктем-жаз және қыс-күз мерзімі бойынша оқушылар екі топқа бөлінеді.
Құрметті оқушылар бүгінгі сабақтың тақырыбы «Металл және бейметалдардың тіршіліктегі маңызы» атты жобалау тұсаукесер сабағы. Бағалау критерийлерімен таныс болыңыздар (Слайдта көрсетіледі).
2. «Туған елге саяхат» танысу тренингі:
Әр топқа бір-бірден Қазақстан картасы беріледі. Әр топ мүшелері өзінің саяхат жасағысы келген жерін стикерге жазып, картадан тауып, тұсына жапсырады. Сонымен бірге сол жерде кездесетін бейметалл және металдардың кен орындарын сипаттайды.
Қорытынды: Кен орындары көбірек анықталған қала атын атап, қошемет көрсету. I топ «Бейметалдардың тіршіліктегі биологиялық маңызы».
II топ «Металдардың тіршіліктегі биологиялық маңызы». Әр топ берілген тақырыпты жан-жақты зерттеп, өз басылымдарын шығарады. Топтарға ватмандар, ақ қағаздармен маркерлер, желімдер беріледі. Әр топ өз жұмысын газет, буклет немесе слайд түрінде көрсетуіне болады.
Қорытынды: Әр топ бағалау критерийлерін негізге ала отырып екінші топты бағалайды.
[bookmark: _GoBack]Мұғалімнің жобалық әдісті қолдануы оқу процесін шығармашылық, мақсатты, өнімді етеді, ал оқушы жауапты, мақсатқа ұмтылғыш, білімді күнделікті өмірде қолдана алатын, ерекше шешім қабылдай алатын тұлғаға айналады.
